
ЗАПИСНИК
од Четириесет и деветтата седница на Управниот одбор на
Фондот за здравствено осигурување на Република Северна Македонија,
одржана на 28 октомври 2019 година со почеток во 9.30 часот 
во просториите на Фондот 

Присутни членови на Управниот одбор:
· Д-р Ридван Асани, претставник од Министерството за здравство - претседател; 
· Д-р Љубиша Каранфиловски, претставник од Сојузот на синдикатите на 
       Македонија – член;
· Д-р Димитар Димитриевски, претставник на пензионерите во Република Северна Македонија – член;
·  Д-р Илбер Бесими, претставник од Лекарската, Фармацевтската и Стоматолошката комора на Македонија – член.

Отсутни членови на Управниот одбор:
· Дејан Николовски, претставник од Министерството за финансии - заменик на претседателот; 
· Проф. Д-р Ненад Гавриловиќ, претставник на осигурениците  - член; 
· Проф. Д-р Назми Ејупи, претставник на стопанствениците во Република Северна Македонија  - член.

Присутни од ФЗОРСМ:
· Орхан Рамадани, директор на ФЗОРСМ;
· Данаил Дончев, директор на ФЗОРСМ;
· Јасминка Смилевска, директор на правниот сектор (делумно присутна);
· Фатон Мемети, раководител на одделението за договори со здравствени установи (делумно присутен);
· Христо Трповски, раководител на одделението за регрес и судски постапки, во својство на записничар.

Претседателот Ридван Асани ја отвори и водеше седницата. На почетокот утврди дека се присутни четири членови на Управниот одбор со што условите за полноважно работење и одлучување се исполнети. Потоа го прочита претходно доставениот 


П Р Е Д Л О Г - Д Н Е В Е Н  Р Е Д

1. Предлог за донесување на Правилник за изменување на Правилникот за начинот на плаќањето на здравствените услуги во примарната стоматолошка здравствена заштита;
2. Предлог за зголемување на вредноста на капитациониот бод во примарната здравствена заштита  (за општа медицина, гинекологија, стоматологија);
3. Предлог за изменување на договорните надоместоци на јавните здравствени установи за 2019 година; 
4. Предлог за изменување на договорни надоместоци за 2019 година на здравствени установи за обезбедени услуги од областа на специјалистичко - консултативната и од областа на специјалистичко - консултативната стоматолошка здравствена заштита од дејностите орална хирургија, ортодонција и протетика, за приватните здравствени установи од болничката здравствена заштита од областите на кардиохирургијата, очната хирургија, и за бањите;
5. Предлог за донесување на одлуки за аптеките: - Одлука за утврдување на висината на референтната цена по пакување, односно висината на износот на месечната терапија за дефинирање на скапи лекови од листата на лекови на рецепт кои паѓаат на товар на Фондот за здравствено осигурување; - Одлука  за утврдување на скапи лекови од листата на лекови кои паѓаат на товар на Фондот за здравствено осигурување на Република Северна Македонија што се издаваат на рецепт во примарната здравствена заштита; и - Одлука за утврдување на висината на надоместокот на здравствена услуга за обезбедување на осигурените лица со лекови на рецепт во примарната здравствена заштита;
6. Предлог за донесување на Правилник за изменување и дополнување на Правилникот за систематизација на работните места во Фондот за здравствено осигурување на Република Северна Македонија и на Правилник за изменување и дополнување на Правилникот за внатрешна организација на Фондот за здравствено осигурување на Република Северна Македонија;
7. Предлог за утврдување на пречистен текст на Статутот на Фондот за здравствено осигурување на Република Северна Македонија;
8. Предлог за донесување на Одлука за утврдување на формата и содржината на анекси на договорите што Фондот за здравствено осигурување на Република Северна Македонија ги склучува со здравствените установи заради купување на здравствени услуги во интерес на осигурените лица;
9. Предлог за донесување на Одлука за давање на согласност за службени патувања на вработени во Фондот надвор од земјата;
10. Разно.

Наведе дека од директорите на Фондот е предложено дневниот ред да се дополни со уште една точка - Предлог за донесување на Одлука за дополнување на Одлуката за утврдување на цени на ортопедски и други помагала кои осигурените лица можат да ги остварат на товар на Фондот за здравствено осигурување на Република Северна Македонија и Правилник за дополнување на Правилникот за индикациите за остварување на право на ортопедски и други помагала. Управниот одбор го прифати предлогот, по што едногласно го усвои следниот  

Д Н Е В Е Н  Р Е Д

1. Предлог за донесување на Правилник за изменување на Правилникот за начинот на плаќањето на здравствените услуги во примарната стоматолошка здравствена заштита;
2. Предлог за зголемување на вредноста на капитациониот бод во примарната здравствена заштита  (за општа медицина, гинекологија, стоматологија);
3. Предлог за изменување на договорните надоместоци на јавните здравствени установи за 2019 година; 
4. Предлог за изменување на договорни надоместоци за 2019 година на здравствени установи за обезбедени услуги од областа на специјалистичко - консултативната и од областа на специјалистичко - консултативната стоматолошка здравствена заштита од дејностите орална хирургија, ортодонција и протетика, за приватните здравствени установи од болничката здравствена заштита од областите на кардиохирургијата, очната хирургија, и за бањите;
5. Предлог за донесување на одлуки за аптеките: - Одлука за утврдување на висината на референтната цена по пакување, односно висината на износот на месечната терапија за дефинирање на скапи лекови од листата на лекови на рецепт кои паѓаат на товар на Фондот за здравствено осигурување; - Одлука  за утврдување на скапи лекови од листата на лекови кои паѓаат на товар на Фондот за здравствено осигурување на Република Северна Македонија што се издаваат на рецепт во примарната здравствена заштита; и - Одлука за утврдување на висината на надоместокот на здравствена услуга за обезбедување на осигурените лица со лекови на рецепт во примарната здравствена заштита;
6. Предлог за донесување на Правилник за изменување и дополнување на Правилникот за систематизација на работните места во Фондот за здравствено осигурување на Република Северна Македонија и на Правилник за изменување и дополнување на Правилникот за внатрешна организација на Фондот за здравствено осигурување на Република Северна Македонија;
7. Предлог за утврдување на пречистен текст на Статутот на Фондот за здравствено осигурување на Република Северна Македонија;
8. Предлог за донесување на Одлука за утврдување на формата и содржината на анекси на договорите што Фондот за здравствено осигурување на Република Северна Македонија ги склучува со здравствените установи заради купување на здравствени услуги во интерес на осигурените лица;
9. Предлог за донесување на Одлука за давање на согласност за службени патувања на вработени во Фондот надвор од земјата;
10. Предлог за донесување на Одлука за дополнување на Одлуката за утврдување на цени на ортопедски и други помагала кои осигурените лица можат да ги остварат на товар на Фондот за здравствено осигурување на Република Северна Македонија и Правилник за дополнување на Правилникот за индикациите за остварување на право на ортопедски и други помагала;
11. Разно.

Потоа се пристапи кон разгледување на точките на дневниот ред. 

ТОЧКА 1 -  Предлог за донесување на Правилник за изменување на Правилникот за начинот на плаќањето на здравствените услуги во примарната стоматолошка здравствена заштита

Директорот Дончев наведе дека во изминатиот период од страна на надлежните комори како и здруженија на лекари, на Фондот му беа упатувани барања за зголемување на надоместокот што Фондот им го исплаќа за грижата за здравјето на осигурениците. Беа остварени повеќе средби, по кои се дојде до конкретни износи за кои се предлага да бидат зголемени надоместоците. Фондот има издвоено средства кои овозможуваат за сите примарни лекари (општи, гинеколози, стоматолози) да се зголеми надоместокот преку зголемување на вредноста на поенот за по осум денари. Со донесување на предложените одлуки за зголемување на вредноста ќе се постигне поголемо задоволство и мотивираност на лекарите, што очекуваме да се одрази и на квалитетот на услугите што ги даваат.  Додаде и дека во наредниот период Фондот ќе бара повеќе активности од лекарите за извршување на превентивната улога на примарното здравство.

Заради ефектуирање на зголемувањето на примарните стоматолози, потребно е да се извршат измени на Правилникот за начинот на плаќањето на здравствените услуги од примарната стоматолошка здравствена заштита, со кои ќе се промени пресметката на вредноста на поенот во зависност од бројот на остварени поени. За општите лекари и примарните стоматолози, потребно е само да се изменат одлуките со кои се утврдува вредноста на поенот.

По излагањето на директорот Дончев, дискутираа членовите на Управниот одбор, при што во нивните излагања беше дадена поддршка на зголемувањето на надоместокот и беше изразено очекување дека тоа ќе придонесе за подигнување на нивото на здравствената заштита.

Откако дискусијата беше исцрпена, Управниот одбор едногласно го донесе предложениот

Правилник
за изменување и дополнување на Правилникот за начинот на плаќањето на здравствените услуги во примарната стоматолошка здравствена заштита

ТОЧКА 2 - Предлог за зголемување на вредноста на капитациониот бод во примарната здравствена заштита (за општа медицина, гинекологија, стоматологија)

Бидејќи дискусијата од точката 1 се однесуваше и на одлуките од точката 2, во рамките на оваа точка, Управниот одбор без дополнителна дискусија, едногласно донесе 

Одлука
за утврдување на вредноста на поенот во примарната здравствена заштита

Одлука
за утврдување на вредноста на поенот во примарната здравствена заштита
(за дејноста гинекологија)
и
Одлука
за утврдување на вредноста на поенот во примарната стоматолошка здравствена заштита


ТОЧКА 3 – Предлог за изменување на договорните надоместоци на јавните здравствени установи за 2019 година

Објаснување за третата точка од дневниот ред даде директорот Рамадани. Наведе дека се предлага зголемување на договорните надоместоци за 35 здравствени установи во вкупен износ од 224.473.576 денари. Измените се согласно доставените барања од здравствените установи по различни основи, и тоа за воведување нови методи на лекување, набавка на најнови лекови, зголемена реализација на услуги итн.  Понатаму наведе и неколку поединечни здравствени установи како конкретни примери за намената на средствата.

По објаснувањето на директорот Рамадани и кусата дискусија што следеше, Управниот одбор едногласно донесе 

Одлука
за изменување на Одлуката за утврдување на вкупниот договорен надоместок на јавните здравствени установи за 2019 година

со која се извршија предложените измени на договорните надоместоци на јавните здравствени установи.

ТОЧКА 4 - Предлог за изменување на договорните надоместоци за 2019 година на здравствените установи за обезбедени услуги од областа на специјалистичко - консултативната и од областа на специјалистичко - консултативната стоматолошка здравствена заштита од дејностите орална хирургија, ортодонција и протетика, за приватните здравствени установи од болничката здравствена заштита од областите на кардиохирургијата, очната хирургија, и за бањите. 

Во рамките на четвртата точка на дневниот ред, по кусото објаснување на директорите Дончев и Рамадани, Управниот одбор врз основа на предлозите содржани во работните материјали за оваа точка, едногласно донесе 

Одлука 
за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко - консултативната здравствена заштита за 2019 година



Одлука 
за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко - консултативната стоматолошка здравствена заштита од дејностите орална хирургија, ортодонција и протетика за 2019 година

Одлука 
за изменување на Одлуката за утврдување на висината на вкупниот надоместок за ПЗУ Специјална болница по хируршки болести „Жан Митрев“ за здравствени услуги од областа на кардиоваскуларната хирургија во 2019  година

Одлука 
за изменување на Одлуката за утврдување на висината на вкупниот надоместок на ПЗУ Клиничка болница „Аџибадем Систина“  од Скопје за здравствени услуги од областа на кардиоваскуларната хирургија во 2019  година

Одлука 
за изменување на Одлуката за утврдување на висината на вкупниот надоместок на ПЗУ „Систина офталмологија“  за услуги од областа на офталмолошката болничка здравствена заштита во 2019  година

Одлука 
за изменување на Одлуката за утврдување на висината на вкупниот надоместок за АД „Цар Самуил“ – Банско  за обезбедување на медицинска рехабилитација како продолжено лекување на осигурените лица на Фондот во 2019  година
и
Одлука 
за изменување на Одлуката за утврдување на висината на вкупниот надоместок за здравствената установа „Катлановска бања“  ДОО – Катланово за обезбедување на медицинска рехабилитација како продолжено лекување на осигурените лица на Фондот во 2019  година

ТОЧКА 5 – Предлог за донесување на одлуки за аптеките: - Одлука за утврдување на висината на референтната цена по пакување, односно висината на износот на месечната терапија за дефинирање на скапи лекови од листата на лекови на рецепт кои паѓаат на товар на Фондот за здравствено осигурување; - Одлука  за утврдување на скапи лекови од листата на лекови кои паѓаат на товар на Фондот за здравствено осигурување на Република Северна Македонија што се издаваат на рецепт во примарната здравствена заштита; и - Одлука за утврдување на висината на надоместокот на здравствена услуга за обезбедување на осигурените лица со лекови на рецепт во примарната здравствена заштита

Во рамките на петтата точка на дневниот ред, директорите Дончев и Рамадани накусо го објаснија предлогот содржан во работните материјали. Наведоа дека со предложените три одлуки се заокружуваат одлуките предвидени за донесување со новиот правилник за плаќање на аптеките со кои се укинаа квотите. Одлуката за утврдување на висината на надоместокот на здравствена услуга за обезбедување на осигурените лица со лекови на рецепт во примарната здравствена заштита е заснована на концептот за пресметка на надоместокот врз основа на референтните цени на лековите, со определување на максимален фиксен износ по реализиран рецепт. Со неа се земени во вид и барањата на аптеките за зголемување на надоместокот. Одлуката за утврдување на скапи лекови се надоврзува на новата Одлука за утврдување на висината на референтната цена по пакување, односно висината на износот на месечната терапија за дефинирање на скапи лекови, која од своја страна го утврдува износот само за потребите на контрола, за разлика од поранешниот концепт во кој скапите лекови не влегуваа во квотите на аптеките. Износот за дефинирање на скапи лекови сега се намалува од 2.500 на 1.500 денари.

По објаснувањето на директорите и кусата дискусија што следеше, Управниот одбор едногласно ги донесе предложените

Одлука
за утврдување на висината на референтната цена по пакување, односно висината на износот на месечната терапија за дефинирање на скапи лекови од листата на лекови на рецепт кои паѓаат на товар на Фондот за здравствено осигурување

Одлука
за утврдување на скапи лекови од листата на лекови кои паѓаат на товар на Фондот за здравствено осигурување на Република Северна Македонија што се издаваат на рецепт во примарната здравствена заштита
и
Одлука
за утврдување на висината на надоместокот на здравствена услуга за обезбедување на осигурените лица со лекови на рецепт во примарната здравствена заштита

ТОЧКА 6 – Предлог за донесување на Правилник за изменување и дополнување на Правилникот за систематизација на работните места во Фондот за здравствено осигурување на Република Северна Македонија и на Правилник за изменување и дополнување на Правилникот за внатрешна организација на Фондот за здравствено осигурување на Република Северна Македонија

Објаснување на предлогот даде директорот Рамадани. Наведе дека со предлогот, во рамките на секторот за ортопедски помагала и специфични здравствени услуги, се предвидува формирање на ново одделение – одделение за оценка на привремена спреченост за работа и други права кои се во надлежност на лекарските комисии. Со тоа Фондот планира да изврши целосна реорганизација на лекарските комисии на подрачната служба Скопје, чиј состав да биде исклучиво од лица вработени во Фондот. Ваквиот состав на комисиите очекуваме да овозможи подобра контрола на основаноста на оценките за привремена спреченост за работа и за други права од надлежност на комисиите. Натаму, со правилникот се зголемува бројот на извршители на работни места каде е утврден недостиг, а се укинуваат работни места како хигиеничари, курири, домаќини, благајник, кои се подолго време непополнети и од кои е утврдено дека нема потреба. И на крајот, се вршат промени на бројот на извршители и видот на образованието како и промени на веќе постоечки работни места со измена на нивото на работното место согласно Законот за административни службеници.

По објаснувањето се разви дискусија во која членовите на Управниот одбор поставуваа прашања на кои одговори и дополнителни објаснувања даваа директорите Рамадани и Дончев.

Откако дискусијата се исцрпи, Управниот одбор едногласно донесе

Правилник
за изменување и дополнување на Правилникот за систематизација на работните места во Фондот за здравствено осигурување на Република Северна Македонија
и
Правилник
за изменување и дополнување на Правилникот за внатрешна организација на Фондот за здравствено осигурување на Република Северна Македонија


ТОЧКА 7 – Предлог за утврдување на пречистен текст на Статутот на Фондот за здравствено осигурување на Република Северна Македонија

Христо Трповски објасни дека заради запишување во Централниот регистар на промените извршени со Статутарната одлука за изменување и дополнување на Статутот донесена на 31 јули 2019 година,  Централниот регистар побарал да се поднесе и пречистен текст на Статутот. За таа цел, стручната служба изработи пречистен текст, во кој се содржани основниот текст на Статутот и двете досегашни одлуки за негово изменување и дополнување.

По објаснувањето, Управниот одбор без дискусија, едногласно донесе

Статут 
на Фондот за здравствено осигурување на Република Северна Македонија 
- пречистен текст

ТОЧКА 8 – Предлог за донесување на Одлука за утврдување на формата и содржината на анекси на договорите што Фондот за здравствено осигурување на Република Северна Македонија ги склучува со здравствените установи заради купување на здравствени услуги во интерес на осигурените лица

Директорот Рамадани објасни дека предложената одлука се однесува на утврдување на анекс на договорот со здравствените домови. Со анексот се овозможува вклучување на лекарите кои работат во затворите во здравствените домови и издавање на факсимили за нивното работење. Овие лекари биле вработени во затворските установи односно во Министерството за правда а сега засноваа работен однос со здравствените домови во нивните места.

По објаснувањето, Управниот одбор без дискусија, едногласно ја донесе предложената 

Одлука
за утврдување на формата и содржината на анекси на договорите што Фондот за здравствено осигурување на Република Северна Македонија ги склучува со здравствените установи заради купување на здравствени услуги во интерес на осигурените лица

ТОЧКА 9 – Предлог за донесување на Одлука за давање на согласност за службени патувања на вработени во Фондот надвор од земјата

Директорот Рамадани објасни дека се работи за службено патување на четири лица во Хрватска, односно во Фондот за здравствено осигурување на Хрватска. На патувањето се упатува работната група која во месец септември го посети Фондот и Министерството за здравство на Словенија. Со оглед дека согласно Статутот на Фондот, за патување во странство на повеќе од три лица е потребна согласност од Управниот одбор, даваме предлог да се одобри патувањето со давање на согласност на решението за службено патување во странство донесено од директорот на Фондот.

По објаснувањето, Управниот одбор без дискусија, едногласно ја донесе предложената 

Одлука
за давање на согласност за службено патување на вработени во Фондот надвор од земјата

ТОЧКА 10 – Предлог за донесување на Одлука за дополнување на Одлуката за утврдување на цени на ортопедски и други помагала кои осигурените лица можат да ги остварат на товар на Фондот за здравствено осигурување на Република Северна Македонија и Правилник за дополнување на Правилникот за индикациите за остварување на право на ортопедски и други помагала

Објаснување на предлогот даде Фатон Мемети. Наведе дека предлогот се однесува на утврдување на референтна цена на помагалото „хидраулично повеќеосовинско колено со микропроцесорска регулација“. Ова помагало е вклучено во помагалата што може да се добијат на товар на Фондот со правилникот донесен на 1 октомври оваа година, но тогаш за него не беше утврдена референтна цена. Комисијата за ортопедски помагала, работејќи на утврдување на цена согласно методологијата, со анализа на цените во референтните земји и цената понудена во земјава, формира референтна цена која се предлага за усвојување. Бидејќи референтната цена е дел и од списокот од Правилникот за индикациите за остварување на право на ортопедски и други помагала, потребно е и овој правилник да биде дополнет.

Одлука
за дополнување на Одлуката за утврдување на референтни цени на ортопедски и други помагала за кои осигурените лица можат да остварат право на товар на Фондот за здравствено осигурување на Македонија
и
Правилник 
за дополнување на Правилникот за индикациите за остварување на право на ортопедски и други помагала

Исто така, со оглед на специфичноста на помагалото, се донесе и 

Заклучок: До ортопедската куќа носител на решението за ставање во промет на помагалото, да се достави допис со прашање дали располага со стручен кадар за негово одржување.

Потоа, бидејќи не беа дадени предлози за дискутирање под точката 11 - Разно, дневниот ред беше исцрпен и Управниот одбор заврши со работата на Четириесет и деветата седница во 11.45 часот. 

               Записничар,                               Управен одбор/Bordi drejtues
Христо Трповски                                    Претседател/Kryetar,
                                                                      D-r Ridvan ASANI

